
A U R K I B I D E A

E SAILA:

Jabeldurak, mozioak eta adierazpen politikoak:

—Erabakia. Horren bidez, Nafarroako Parlamentuak arbuiatzen du Espainiako Gobernuak onetsi nahi duen

Toki Administrazioaren erreforma. Osoko Bilkurak onetsia (3. or.).

—Erabakia. Horren bidez, Espainiako Gobernua premiatzen da handitu dezan enplegurako, hezkuntzarako,

prestakuntzarako, mugikortasunerako, gazteriarako eta gizarteratzerako finantzaketa. Osoko Bilkurak

onetsia (3. or.).

—Erabakia. Horren bidez, Nafarroako Gobernua premiatzen da ibilbide-orri bat presta dezan udal musika

eskolen sektorea antolatu eta egonkortzeko. Osoko Bilkurak onetsia (5. or.).

—Erabakia. Horren bidez, Nafarroako Gobernua premiatzen da gizarte-bazterketari buruzko diagnosi bat eta

Nafarroako Gizarteratze Plan berri bat egin ditzan. Osoko Bilkurak onetsia (5. or.).

—Erabakia. Horren bidez, Espainiako Gobernua premiatzen da Erregistroen Erreforma Integralerako lege

aurreproiektua erretira dezan. Osoko Bilkurak onetsia (6. or.).

—Erabakia. Horren bidez, Nafarroako Parlamentuak adierazten du beharrezkoa dela Erregistro Zibilak

Nafarroako herritarrei zerbitzu doakoa eta publikoa ematen jarraitzea, gaur egun egiten duen moduan. 

Osoko Bilkurak onetsia (6. or.).

—Erabakia. Horren bidez, Nafarroako Gobernua eta Espainiako Gobernua premiatzen dira neurri premiaz-

koak eta eraginkorrak har ditzaten, behin betiko konpontze aldera Esako urtegiaren inguruko lurren eze-

gonkortasun arazoak. Osoko Bilkurak onetsia (7. or.).

—Erabakia. Horren bidez, Nafarroako Gobernua premiatzen da gehiago inplika dadin etxegabetzeen proble-

matikari dagokionez. Osoko Bilkurak onetsia (8. or.).

—Erabakia. Horren bidez, Nafarroako Gobernua premiatzen da premiaz aplika eta arautu dezan Errepide

bidezko osasun-garraioko ibilgailuek eduki beharreko ezaugarri teknikoak, osasun-ekipamendua eta langi-

le-hornidura ezartzen dituen 836/2012 Errege Dekretuan xedaturikoa. Osoko Bilkurak onetsia (8. or.).

—Mozioa. Horren bidez, Nafarroako Gobernua premiatzen da eragile aktiboa eta positiboa izan dadin Saka-

nako egoera ekonomikoaren norabidea aldatzen hasteko. Mozioa erretiratzea (9. or.).

—Mozioa. Horren bidez, Nafarroako Gobernua premiatzen da gaitzets dezan Nafarroa ETBren eguraldiaren

mapan sartu izana. Mozioa erretiratzea (9. or.).

—Mozioa. Horren bidez, Nafarroako Gobernua premiatzen da etxebizitza publikoak eraikitzeko egutegi bat

proposa dezan Nasuvinsaren bitartez, “Lurzoru Publikoaren Foru Bankua” deiturikoan. Osoko Bilkurak

bazter utzia (10. or.).

F SAILA:

Galderak:

—Galdera, jakitekoa zer neurri hartuko dituen Nafarroako Gobernuak Erreniegan sorturiko jarduera sismi-

koa dela-eta. Galdera erretiratzea (11. or.).

E saila:
JABELDURAK, MOZIOAK ETA ADIERAZPEN POLITIKOAK

Erabakia. Horren bidez, Nafarroako Parlamentuak arbuiatzen du Espai-

niako Gobernuak onetsi nahi duen Toki Administrazioaren erreforma.

OSOKO BILKURAK ONETSIA

Nafarroako Parlamentuko Osoko Bilkurak,
2013ko apirilaren 25ean egindako bileran, ondoko
erabakia onetsi zuen: “Erabakia. Horren bidez,
Nafarroako Parlamentuak arbuiatzen du Espainia-
ko Gobernuak onetsi nahi duen Toki Administra-
zioaren erreforma”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

“1. Nafarroako Parlamentuak errefusatu egiten
du toki administrazioaren erreforma, Espainiako
Gobernuak onetsi nahi duena, toki entitateen ara-
zoak konpondu beharrean areagotu egiten dituela-
ko; izan ere, udal autonomia murrizten du, esku-

men historikoak kentzen dizkie, subsidiariotasun
printzipioa urratzen du eta eskumenak zentraliza-
tzen ditu, toki entitateak kontrolatzeko asmo argia-
rekin.

2. Nafarroako Parlamentuak Nafarroako
Gobernua premiatzen du defenda dezan gure
autogobernua eta, hortaz, toki administrazioaren
arloan ditugun eskumenak, eta aurre egin diezai-
on erreforma honi, gure toki entitateen eskumenak
mantenduz, eta bidezko finantzaketa bat eman
diezaien, udal zerbitzuak ematen jarraitu ahal izan
dezaten ahalik eta baldintza onenetan”.

Iruñean, 2013ko apirilaren 26an

Lehendakaria: Alberto Catalán Higueras

Erabakia. Horren bidez, Espainiako Gobernua premiatzen da handitu

dezan enplegurako, hezkuntzarako, prestakuntzarako, mugikortasune-

rako, gazteriarako eta gizarteratzerako finantzaketa.

OSOKO BILKURAK ONETSIA

Nafarroako Parlamentuko Osoko Bilkurak,
2013ko apirilaren 25ean egindako bileran, ondoko
erabakia onetsi zuen: “Erabakia. Horren bidez,
Espainiako Gobernua premiatzen da handitu
dezan enplegurako, hezkuntzarako, prestakuntza-
rako, mugikortasunerako, gazteriarako eta gizarte-
ratzerako finantzaketa”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

“Nafarroako Parlamentuak Espainiako Gober-
nua premiatzen du:

1. Enplegu, hezkuntza, prestakuntza, mugikor-
tasun, gazteria eta gizarteratzerako finantzaketa
handi dezan, 2007-2013 aldiarekin konparatuta.
Europako gazteen gizarteratzea lehentasunez
sartu behar da EBren aurrekontuaren kargura
finantzatutako politika guztietan.

2. Europa 2020 Estrategiaren esparruan balia-
bide-bolumen handiagoa eslei dezan epe luzeko
hezkuntzarako eta prestakuntzarako, bereziki gaz-
teen langabeziaren eta iraupen luzekoaren aurka
borrokatzeko. Europar Batzordeak gazteriarekin
lotutako tresnak proposatu ditu; esaterako, Gazte-
entzako Bermea. Gazteentzako Bermeak Europa-
ko programa bat izan behar du, kalitatezkoa, gutxi-



eneko gizarte-eskubide batzuekikoa, kofinantzatua
eta prestakuntza nahiz gizarteratzea uztartuko
dituena, estatu kideek ere sustatua. Hortaz, Espai-
niako Gobernua premiatzen da babesa eman die-
zaion eta gure herrian ere abian jar dezan.

3. Europako Gizarte Funtsari kohesio-politika-
ren finantzaketa osoaren % 25 eslei diezaion,
enplegagarritasuna eta inbertsio soziala sustatze-
ko. Europako Gizar te Funtsaren % 20 gorde
beharko litzateke gizarteratzea eta pobreziaren
aurkako borroka sustatzeko.

4. Ziurta dezan Europako Globalizazio Funtsa
indarrean mantentzen dela eta gaurkotu egiten
dela, langile-kategoria guztiei lan-merkatuan berri-
ro sartzen laguntzeko eta trebetasun berriak lor-
tzen laguntzeko tresna gisa.

5. Konponbide egoki bat aurki dezan, egoera
ahuleko pertsonei laguntzeko programa mantentze
aldera.

6. Ikerkuntzaren eta berrikuntzaren, enpresa
txiki eta ertainen eta lehiakortasunaren aldeko
finantzaketa handi dezan, 2007-2013 urte anitzeko
finantza-esparruarekin konparatuta. Europar Bata-
sunean berrikuntzara eta ikerkuntzara bideratuta-
ko politikak finantzatzeko ahalegina perspektiba
finantzario berrietan mantentzea funtsezkoa da
2020 Estrategiak arrakasta izan dezan. Hartara,
etorkizuneko VIII. Programa Esparruan eta, berezi-
ki, Lehiakortasun eta Berrikuntza Programan
enpresa txiki eta ertainentzako lerroak bultzatu
beharra dago batez ere.

7. Perspektiba Finantzarioen barruan tresna
berezi bat ezar dezan enpresa txiki eta ertaineta-

rako, haien lehiakortasuna sustatzeko eta Europar
Batasunak enpresa txikien alde duen estrategia
babesteko.

8. Defenda dezan Europar Batasunaren aurre-
kontuaren barruan elementu batzuk ezarri behar
direla, kontuan hartzeko estatuek “arrakala tekno-
logikoa” deitutakoa ixteko egin duten ahalegina”.

9. “Connecting Europe” Tresnaren proposame-
na babestu dezan, garraioaren, energiaren eta
telekomunikazioen arloetan identifikatutako azpie-
gituren lehentasunezko proiektuak gauzatzeko
finantziazio handiagoa ziurtatze aldera. Kohesio
Funtsetik “Connecting Europe” Tresnara egiteko
proposatu den transferentzia soilik eginen da
Kohesio Funtsetik dirua hartzen duten herrialdeen
kasuan eta haien garraio-azpiegituren alde, estatu
kide horien ahalmen administratiboa hobetzearen
ildotik.

10. EBren aurrekontuaren osotasunean, ingu-
rumenaren, klima aldaketaren eta biodibertsitatea-
ren arloko funtsezko neurriak direla-eta Batzorde-
ak egiten duen proposamena babes dezan,
karbono gutxi erabiltzen duen ekonomia jasangarri
baten aldeko inbertsioak mobilizatzeko. Babes
egokia eman beharra dago Europa 2020ko helbu-
ruak eta Europar Batasunak klima, energia, balia-
bideen efizientzia eta biodibertsitatea direla-eta
dauzkan helburuak erdiesteko. Halaber, muturreko
babes-neurriak ezarri beharko dira, ingurumena-
ren ikuspuntutik kaltegarriak eta inkoherenteak
diren inbertsioak saihesteko”.

Iruñean, 2013ko apirilaren 26an

Lehendakaria: Alberto Catalán Higueras

Erabakia. Horren bidez, Nafarroako Gobernua premiatzen da ibilbide-

orri bat presta dezan udal musika eskolen sektorea antolatu eta egon-

kortzeko.

OSOKO BILKURAK ONETSIA

Nafarroako Parlamentuko Osoko Bilkurak,
2013ko apirilaren 25ean egindako bileran, ondoko
erabakia onetsi zuen: “Erabakia. Horren bidez,
Nafarroako Gobernua premiatzen da ibilbide-orri
bat presta dezan udal musika eskolen sektorea
antolatu eta egonkortzeko”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

“1. Nafarroako Parlamentuak Nafarroako
Gobernua premiatzen du ibilbide-orri bat presta
dezan udalen musika eskolen sektorea antolatu
eta egonkortzeko.

2. Nafarroako Parlamentuak Nafarroako
Gobernua premiatzen du musika eskolei finantzia-
zio egonkorra eman diezaien, babes ekonomiko
handiagoarekin emanda.

3. Nafarroako Parlamentuak Nafarroako
Gobernua premiatzen du Hezkuntza Departamen-
tuaren prestakuntza planen barruan sar dezan
musika eskoletako irakasleen prestakuntza.

4. Nafarroako Parlamentuak Nafarroako
Gobernua premiatzen du musika-tresnen pedago-
giako titulaziorako ikaspostuen kopurua handitu
dezan Nafarroako Goi Mailako Kontserbatorioan”.

Iruñean, 2013ko apirilaren 26an

Lehendakaria: Alberto Catalán Higueras

Erabakia. Horren bidez, Nafarroako Gobernua premiatzen da gizarte-baz-

terketari buruzko diagnosi bat eta Nafarroako Gizarteratze Plan berri

bat egin ditzan.

OSOKO BILKURAK ONETSIA

Nafarroako Parlamentuko Osoko Bilkurak,
2013ko apirilaren 25ean egindako bileran, ondoko
erabakia onetsi zuen: “Erabakia. Horren bidez,
Nafarroako Gobernua premiatzen da gizarte-baz-
terketari buruzko diagnosi bat eta Nafarroako
Gizarteratze Plan berri bat egin ditzan”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

“Nafarroako Parlamentuak Nafarroako Gober-
nua premiatzen du Nafarroako gizarte-bazterketari

buruzko diagnosi bat egin dezan, horretan oinarri-
tuz Gizarteratze Plan berri bat abian jarri ahal izan
dadin 2013a bukatzean.

Nafarroako Parlamentuak Nafarroako Gober-
nua premiatzen du Gizarteratze Plana egin dezan
Osasun, Gizarte Zerbitzu eta Berdintasun Ministe-
rioarekin koordinatuta, kontuan hartuta Ministerio
hori prestatzen ari den Gizarteratze Plana”.

Iruñean, 2013ko apirilaren 26an

Lehendakaria: Alberto Catalán Higueras

Erabakia. Horren bidez, Espainiako Gobernua premiatzen da Erregistro-

en Erreforma Integralerako lege aurreproiektua erretira dezan.

OSOKO BILKURAK ONETSIA

Nafarroako Parlamentuko Osoko Bilkurak,
2013ko apirilaren 25ean egindako bileran, ondoko
erabakia onetsi zuen: “Erabakia. Horren bidez,
Espainiako Gobernua premiatzen da Erregistroen
Erreforma Integralerako lege aurreproiektua erreti-
ra dezan”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

“1. Nafarroako Parlamentuak adierazten du sis-
tema judizialaren pribatizazio mota ororen aurka
dagoela.

2. Nafarroako Parlamentuak Espainiako
Gobernua premiatzen du Erregistroen Erreforma
Integralari buruzko Legearen aurreproiektua erreti-
ra dezan, berdintasunezko justizia unibertsalaren
arloan atzera egitea dakarrelako.

3. Nafarroako Parlamentuak Espainiako
Gobernuari eta Justiziako ministro Alberto Ruiz
Gallardón jaunari igorriko die mozio hau”.

Iruñean, 2013ko apirilaren 26an

Lehendakaria: Alberto Catalán Higueras

Erabakia. Horren bidez, Nafarroako Parlamentuak adierazten du beha-

rrezkoa dela Erregistro Zibilak Nafarroako herritarrei zerbitzu doa-

koa eta publikoa ematen jarraitzea, gaur egun egiten duen moduan.

OSOKO BILKURAK ONETSIA

Nafarroako Parlamentuko Osoko Bilkurak,
2013ko apirilaren 25ean egindako bileran, ondoko
erabakia onetsi zuen: “Erabakia. Horren bidez,
Nafarroako Parlamentuak adierazten du beharrez-
koa dela Erregistro Zibilak Nafarroako herritarrei
zerbitzu doakoa eta publikoa ematen jarraitzea,
gaur egun egiten duen moduan”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

“1. Nafarroako Parlamentuak adierazten du
gaur dagoen bezala mantendu behar dela Erregis-

tro Zibila; alegia, nafar herritarrei doako zerbitzu
publikoa emanez.

2. Nafarroako Parlamentuak babesten du bake
epaitegiek beren lana egiten jarraitzea Nafarroa
osoan dauden 267 epaitegietan, uste duelako
beharrezkoak direla Justizia bizkorragoa izan
dadin eta herritarrei izapideak errazteko.

3. Nafarroako Parlamentuak Espainiako
Gobernua premiatzen du erretira dezan Justizia
Ministerioaren lege aurreproiektua, Erregistro Zibi-
lari eragitea aurreikusten dena”.

Iruñean, 2013ko apirilaren 26an

Lehendakaria: Alberto Catalán Higueras



Erabakia. Horren bidez, Nafarroako Gobernua eta Espainiako Gobernua

premiatzen dira neurri premiazkoak eta eraginkorrak har ditzaten,

behin betiko konpontze aldera Esako urtegiaren inguruko lurren eze-

gonkortasun arazoak.

OSOKO BILKURAK ONETSIA

Nafarroako Parlamentuko Osoko Bilkurak,
2013ko apirilaren 25ean egindako bileran, ondoko
erabakia onetsi zuen: “Erabakia. Horren bidez,
Nafarroako Gobernua eta Espainiako Gobernua
premiatzen dira neurri premiazkoak eta eraginko-
rrak har ditzaten, behin betiko konpontze aldera
Esako urtegiaren inguruko lurren ezegonkortasun
arazoak”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

“Nafarroako Parlamentuak Nafarroako Gober-
nua eta Espainiako Gobernua premiatzen ditu pre-
sako neurri eraginkorrak gara ditzaten, behin beti-
ko konponbidea emate aldera Esako urtegiaren
inguruan luiziek ukitutako lursailen ezegonkorta-
sun-arazoei, epe motzeko eta ertaineko planen
bidez, halako moduan non bere inguru fisikoko
pertsonen eta azpiegituren segurtasuna bermatu-
ko baita. Hona plan horietan zer jaso behar den:

1. Azterlan eta ebaluazio bat egitea, indepen-
dentzia eta zorroztasun teknikoa ziurtatuta, Esako
urtegiaren inguruan gertatzen ari diren lur-mugi-
menduei buruz, horien arrazoiei buruz eta Nafa-
rroan eta Aragoin ukitutako herrietako etxebizitze-

tan, azpiegituretan eta lurretan gertatzen ari diren
edo gerta litezkeen ondorio negatiboei buruz, bai
eta inguruaren egonkortasuna ziurtatze aldera
garatu beharreko konponbide teknikoei buruz ere.

2. Mazelen irristatzeak kaltetutako bizilagunei
laguntzeko eta haiekin komunikatzeko modu bat
ezartzea, segurtasun-neurri egokiak hartzeko,
izandako kalteak baloratzeko eta kasuko kalte-
ordainak ahal den azkarren eta prozedura konben-
tzional batez ordaintzeko, kaltetutakoek ez ditza-
ten urteak eta urteak eman behar izan bulegoz
bulego eta eipategiz epaitegi.

3. Neurri egokiak urgentziaz zehaztea eta har-
tzea, bi hilabeteko gehieneko epean, Esako urte-
giko eta inguruko lurrak behin betikoz egonkortze-
ko, halako moduan non presaren, pertsonen,
etxebizitzen eta gainontzeko azpiegituren segurta-
suna ziurtatuko den.

4. Ahal den informazio guztia ematea hartutako
neurri orori buruz eta horien emaitzei buruz, era-
kunde publiko eta pribatu interesdun guztiei eta,
bereziki, Nafarroan eta Aragoin zuzenean kaltetu-
tako herrietako bizilagunei”.

Iruñean, 2013ko apirilaren 26an

Lehendakaria: Alberto Catalán Higueras

Erabakia. Horren bidez, Nafarroako Gobernua premiatzen da gehiago

inplika dadin etxegabetzeen problematikari dagokionez.

OSOKO BILKURAK ONETSIA

Nafarroako Parlamentuko Osoko Bilkurak,
2013ko apirilaren 25ean egindako bileran, ondoko
erabakia onetsi zuen: “Erabakia. Horren bidez,
Nafarroako Gobernua premiatzen da gehiago
inplika dadin etxegabetzeen problematikari dago-
kionez”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

“1. Nafarroako Parlamentuak Nafarroako
Gobernua premiatzen du arloko datuak lortzeko
bere sistema perfekziona dezan, halako moduan
non Nafarroako Estatistikaren Institutuaren web
orrian ahal den azkarren kontsultatu ahalko baita
Nafarroan gertatutako etxegabetze-kopururaren
gaineko informazio xehakatu eta aldiro gaurkotua,
etxegabetzeen ezaugarrien gainekoa –ohiko etxe-
bizitza, bigarren etxebizitza, merkataritzako lokala,
jabetzakoa ala alokairukoa den zehaztuta–, bai
eta Nafarroako etxebizitza sozialen parkea osa-
tzen duten etxebizitza sozialen kopuruaren gaine-
koa ere, eremuka zehaztuta zenbat etxebizitza
sozial dauden okupatuta eta zenbat erabilgarri.

2. Nafarroako Parlamentuak Nafarroako
Gobernua premiatzen du harremanak has eta
manten ditzan etxegabetzeen dramaren konponbi-
dean inplikatuta dauden gizarte zibileko erakunde
esanguratsuekin –esaterako, Hipotekek Kaltetuta-
koen Plataforma–, denon artean egoera hobetzen
saiatzeko helburu bakarrarekin.

3. Nafarroako Parlamentuak Nafarroako
Gobernua premiatzen du publiko egin eta Nafarro-
ako gizartean zabal dezan etxegabetze kasuetan
nola jardun eta koordinatu ezartzen duen barne
protokoloa, zeinetan zehazten baita zein den
Gobernuko departamentu bakoitzaren eta toki
entitateen erantzukizuna arlo horretan, bai eta
horien arteko koordinazio-bideak ere.

4. Nafarroako Parlamentuak Nafarroako
Gobernua premiatzen du ahal den azkarren eman
diezazkien jarraibide zehatzak Bitartekaritza Zer-
bitzuko teknikariei, herritarren interesen defentsan
kontuan har dezaten berrikitan ezagututako epaie-
tatik heldu den esparru juridiko berria”.

Iruñean, 2013ko apirilaren 26an.

Lehendakaria: Alberto Catalán Higueras

Erabakia. Horren bidez, Nafarroako Gobernua premiatzen da premiaz

aplika eta arautu dezan Errepide bidezko osasun-garraioko ibilgailuek

eduki beharreko ezaugarri teknikoak, osasun-ekipamendua eta langi-

le-hornidura ezartzen dituen 836/2012 Errege Dekretuan xedaturikoa.

OSOKO BILKURAK ONETSIA

Nafarroako Parlamentuko Osoko Bilkurak,
2013ko apirilaren 25ean egindako bileran, ondoko
erabakia onetsi zuen: “Erabakia. Horren bidez,
Nafarroako Gobernua premiatzen da premiaz apli-
ka eta arautu dezan Errepide bidezko osasun-
garraioko ibilgailuek eduki beharreko ezaugarri
teknikoak, osasun-ekipamendua eta langile-horni-
dura ezartzen dituen 836/2012 Errege Dekretuan
xedaturikoa”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

“Nafarroako Parlamentuak Nafarroako Gober-
nua premiatzen du:

1. Nafarroan lehenbailehen aplika eta arautu
dezan Errepide bidezko osasun-garraioko ibilgai-
luek eduki beharreko ezaugarri teknikoak, osasun-
ekipamendua eta langile-hornidura ezartzen ditu-
en 836/2012 Errege Dekretuan xedaturikoa.

2. 836/2012 Errege Dekretuan ezarritako bal-
dintzak, prozedurak eta hezkuntza-bitartekoak
ezar ditzan, laguntza-anbulantzien gidarientzat eta
laguntzaileentzat betekizun diren akreditazioak eta
habilitazioak lortzeko.



3. Nafarroan bizi diren osasun-garraioko tekni-
karien erregistro bat egin dezan.

4. Egungo osasun-garraioaren ebaluazio bat
egin dezan eta berrantolamendu baten bidezko
hobetze-aukerak azter ditzan, eta zuzendaritza

mediko bat sor dezan, Babes Zibileko zuzendari-
tzari atxikia, Nafarroako osasun-larrialdien antola-
keta eta erregulazioan esku hartuko duena”.

Iruñean, 2013ko apirilaren 26an

Lehendakaria: Alberto Catalán Higueras

Mozioa. Horren bidez, Nafarroako Gobernua premiatzen da eragile akti-

boa eta positiboa izan dadin Sakanako egoera ekonomikoaren norabi-

dea aldatzen hasteko.

MOZIOA ERRETIRATZEA

Legebiltzarreko Osoko Bilkurak, 2013ko apirila-
ren 25ean egindako bileran, adierazi zuen jakina-
ren gainean zegoela Bildu-Nafarroa parlamentu-
taldeak aurkezturiko mozioa erretiratu izanari
zegokionez. Mozio horren bidez Nafarroako
Gobernua premiatzen zen eragile aktiboa eta
positiboa izan zedin Sakanako egoera ekonomiko-

aren norabidea aldatzen hasteko. Mozio hori
2013ko otsailaren 18ko 18. Nafarroako Parlamen-
tuko Aldizkari Ofizialean argitaratu zen.

Iruñean, 2013ko apirilaren 26an

Lehendakaria: Alberto Catalán Higueras

Mozioa. Horren bidez, Nafarroako Gobernua premiatzen da gaitzets

dezan Nafarroa ETBren eguraldiaren mapan sartu izana.

MOZIOA ERRETIRATZEA

Legebiltzarreko Osoko Bilkurak, 2013ko apirila-
ren 25ean egindako bileran, adierazi zuen jakina-
ren gainean zegoela Eloy Villanueva Cruz jaunak
aurkezturiko mozioa erretiratu izanari zegokionez.
Mozio horren bidez Nafarroako Gobernua premia-
tzen zen gaitzets zezan Nafarroa ETBren eguraldi-

aren mapan sartu izana. Mozio hori 2013ko apiri-
laren 15eko 39. Nafarroako Parlamentuko Aldizkari
Ofizialean argitaratu zen.

Iruñean, 2013ko apirilaren 26an

Lehendakaria: Alberto Catalán Higueras

Mozioa. Horren bidez, Nafarroako Gobernua premiatzen da etxebizitza

publikoak eraikitzeko egutegi bat proposa dezan Nasuvinsaren bitar-

tez, “Lurzoru Publikoaren Foru Bankua” deiturikoan.

OSOKO BILKURAK BAZTER UTZIA

Nafarroa Bai parlamentu taldeak ondoko
mozioa aurkeztu zuen: “Mozioa. Horren bidez,
Nafarroako Gobernua premiatzen da etxebizitza
publikoak eraikitzeko egutegi bat proposa dezan
Nasuvinsaren bitartez, “Lurzoru Publikoaren Foru
Bankua” deiturikoan”.

Legebiltzarrak, 2013ko apirilaren 25ean egin-

dako Osoko Bilkuran, erabaki zuen aurkeztutako
mozioa baztertzea. Mozio hori 2012ko abenduaren
21eko 112. Nafarroako Parlamentuko Aldizkari Ofi-
zialean argitaratu zen.

Iruñean, 2013ko apirilaren 26an

Lehendakaria: Alberto Catalán Higueras

F saila:
GALDERAK

Galdera, jakitekoa zer neurri hartuko dituen Nafarroako Gobernuak

Erreniegan sorturiko jarduera sismikoa dela-eta.

GALDERA ERRETIRATZEA

Legebiltzarreko Lehendakaritza, Justizia eta
Barne Batzordeak, 2013ko apirilaren 30ean egin-
dako bileran, adierazi zuen  jakinaren gainean
zegoela Maite Esporrín Las Heras andreak aur-
kezturiko galdera erretiratu izanari zegokionez.
Galdera zen jakitekoa zer neurri hartuko dituen
Nafarroako Gobernuak Erreniegan sorturiko jar-

duera sismikoa dela-eta. Galdera hori 2013ko api-
rilaren 9ko 37. Nafarroako Parlamentuko Aldizkari
Ofizialean argitaratu zen.

Iruñean, 2013ko apirilaren 30ean

Lehendakaria: Alberto Catalán Higueras

